ბავშვის უფლებათა კოდექსის ამოქმედებასთან დაკავშირებით განსახორციელებელი ღონისძიებები


2020 წლის 1 მარტამდე საქართველოს მთავრობამ:

ა) შეიმუშაოს და დაამტკიცოს:

ა.ა) „ბავშვის დაცვისა და დახმარების სფეროში დასაქმებული პირების პროფესიული განვითარების სტანდარტების შესახებ“ დებულება;

შენიშვნა: ამ დოკუმენტზე არცერთი უწყება არ მუშაობს. ბუნდოვანია, რას უნდა არეგულირებდეს დოკუმენტი. დასადგენია მუნიციპალიტეტების როლი ამ კუთხით.

ა.ბ) ბავშვის დაცვის ტექნიკური რეგლამენტი;

შენიშვნა:  დოკუმენტზე არცერთი უწყება არ მუშაობს. კანონი ითვალისწინებს მუნიციპალიტეტების მიერ შესასრულებელ მთელ რიგ ვალდებულებებს, რომელიც ამ დოკუმენტმა უნდა დაარეგულიროს, თუმცა ბუნდოვანია, კონკრეტულად რას უნდა მოიცავდეს რეგლამენტი.

ა.გ) დეინსტიტუციონალიზაციის ერთიანი სახელმწიფო სტრატეგია და სამოქმედო გეგმა;

შენიშვნა: მუშაობს ჯანდაცვის სამინისტრო გაააქტიურებს მუშაობს ამ საკითხზე CCM სამუშაო ჯგუფის ფარგლებში, თუმცა 1 მარტამდე ამ დოკუმენტების მიღება შეუძლებელია. წლის ბოლომდე იქნება შესაძლებელი. 

ბ) შეიმუშაოს და საქართველოს პარლამენტს დასამტკიცებლად წარუდგინოს ბავშვის მიმართ და ბავშვთა შორის ძალადობის პრევენციისა და ძალადობაზე ეფექტიანი რეაგირების სტრატეგია და სამოქმედო გეგმა;

შენიშვნა: რამდენად აუცილებელი და მიზანშეწონილია ცალკე არსებობდეს აღნიშნული სტრატეგია და სამოქმედო გეგმა? მაშინ, როდესაც: „საქართველოს ადამიანის უფლებათა დაცვის ეროვნულ სტრატეგიას“, შესაბამისად, სამოქმედო გეგმებს ეწურება ვადა და წელს მუშავდება ახალი დოკუმენტი. ახალმა ეროვნულმა სტრატეგიამ (და შესაბამისად, ახალმა სამთავრობო სამოქმედო გეგმამ) ბუნებრივია უნდა მოიცვას ბავშვთა უფლებების მიმართულება. ამას გარდა, იუსტიციის სამინისტროში ამოქმედდა რეფერირების ახალი მექანიზმი. ასევე, მიმდინარეობს მუშაობა ე.წ. „ბარნაჰუსის“ მოდელის კონცეფციაზე. 

გ) შექმნას მონაცემთა შეგროვებისა და ანალიზის ერთიანი ელექტრონული სისტემა.
შენიშვნა: ქ-ნი მზიასგან დაველოდებით ამაზე ინფორმაციის მოწოდებას.

3. 2020 წლის 1 მარტამდე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ შეიმუშაოს და საქართველოს მთავრობას დასამტკიცებლად წარუდგინოს:

ა) ბავშვის სოციალური აქტივობის პროგრამები;

შენიშვნა: არ შემუშავებულა. „ბავშვის სოციალური აქტივობის პროგრამებთან“ და „ბავშვის სოციალური განვითარების პროგრამებთან” დაკავშირებით პრობლემები გვაქვს, რადგანაც კოდექსის მიხედვით მაგალითად სოციალური აქტივობის პროგრამა უნდა მოიცავდეს არაფორმალურ განათლებას ზოგადი, პოლიტიკური, სოციალური, კულტურული, შემეცნებითი, ტექნიკური, ეკოლოგიური და ჯანმრთელობის დაცვის მიმართულებებით; გონებრივი განვითარებისა და ფიზიკური აქტივობის ხელშემწყობი სპორტულ და გასართობ ღონისძიებებს;  სასკოლო ან შრომით ვალდებულებებსა და ოჯახურ გარემოსთან დაკავშირებული ღონისძიებებს; საერთაშორისო ახალგაზრდული პროგრამებს,  ბავშვთა დასვენების პროგრამებს, ბავშვთა საკონსულტაციო პროგრამებს, კულტურულ და სახელოვნებო პროგრამებს, წინაპროფესიული უნარ-ჩვევების განმავითარებელ პროგრამებს. მართალია ამ ნაწილში განათლების სამინისტროსაც აქვს ვალდებულება, თუმცა ჩვენი მიმართულებით რა შეიძლება გავაკეთოთ გაუგებარია. ასევე, ბავშვის დაცვის აღმზრდელობითი პროგრამებთან დაკავშირებითაც გამოცდილება არ გვაქვს და ალბათ ყველაზე მეტად ამ ნაწილში დაგვჭირდება ერთი მხრივ, კოდექსის ავტორებისგან განმარტება და მეორე მხრივ, ტექნიკური დახმარება.


ბ) ბავშვის სოციალური განვითარების პროგრამები;

შენიშვნა: არ შემუშავებულა

გ) ბავშვის მოხალისეობის ხელშემწყობი პროგრამები;

შენიშვნა: მიმდინარეობს მუშაობა აღნიშნულ პროგრამაზე, მოსწრებადია (უახლოეს ორ კვირაში პროექტები მზად გვექნება).


დ) ბავშვის დაცვის აღმზრდელობითი პროგრამები;

შენიშვნა: არ შემუშავებულა. შინაარსიც ბუნდოვანია. 

ე) ბავშვის ჯანმრთელობის მხარდაჭერის პროგრამები;

შენიშვნა: აღნიშნული პროგრამები ისედაც არსებობს.

ვ) ბავშვის ოჯახში მხარდაჭერის პროგრამები;

შენიშვნა: 
შეიძლება ჩაითვალოს შესრულებულად.
 ბავშვის ოჯახში მხარდაჭერის პროგრამები გვაქვს გათვალისწინებული „სოციალური რეაბილიტაციის და ბავშვზე ზრუნვის 2020 წლის პროგრამაში, სადაც  ჩავწერეთ, რომ პროგრამის ამოცანაა „ბავშვის უფლებათა კოდექსის“ დებულებათა გათვალისწინებით უზრუნველყოს შესაბამისი ღონისძიებების განხორციელება ბავშვის უფლებების დაცვისა და მხარდაჭერის მიზნით და გარდა ამისა, რიგ ქვეპროგრამებთან მიმართებაში, როგორიცაა კრიზისულ მდგომარეობაში მყოფი ბავშვიანი ოჯახების დახმარების ქვეპროგრამა, ბინაზე მოვლის ქვეპროგრამა, დღის ცენტრების ქვეპროგრამა, რეინტეგრაციის ქვეპროგრამა და ა.შ. ჩავწერეთ, რომ მაგალითად, ქვეპროგრამა „ბავშვის უფლებათა კოდექსით“ განსაზღვრული ოჯახის/ბავშვის მხარდამჭერი ღონისძიებაა, რომლის მიზანია ბავშვის მიტოვების ან ოჯახისგან განცალკევების პრევენცია, სიღატაკეში ან/და კრიზისში მყოფი ბავშვიანი ოჯახების პირველადი საჭიროებების დაკმაყოფილება და ბავშვის ოჯახურ გარემოში აღზრდის ხელშეწყობა და ა.შ.
მიმდინარეობს მუშაობა და მოსწრებადია.

ზ) ალტერნატიული ზრუნვიდან გასული პირის მხარდაჭერის პროგრამა.

შენიშვნა: მიმდინარეობს მუშაობა აღნიშნულ პროგრამაზე, მოსწრებადია (უახლოეს ორ კვირაში პროექტები მზად გვექნება).შემუშავებულია. ასეთი პროგრამები არსებობს.

4. 2020 წლის 1 მარტამდე საქართველოს განათლების, მეცნიერების, კულტურისა და სპორტის სამინისტრომ შეიმუშაოს და საქართველოს მთავრობას დასამტკიცებლად წარუდგინოს:

ა) ბავშვის განათლების ხელშემწყობი პროგრამები;

ბ) ბავშვის სოციალური აქტივობის პროგრამები;

გ) ბავშვის მოხალისეობის ხელშემწყობი პროგრამები;

დ) ბავშვის ფიზიკური აქტივობისა და სპორტის ხელშემწყობი პროგრამები;

ე) სამინისტროსადმი დაქვემდებარებულ საგანმანათლებლო დაწესებულებებში ბავშვის მიმართ ძალადობის პრევენციისა და ძალადობაზე რეაგირების პროგრამები.

ზოგადი შენიშვნა განათლების პროგრამებზე: განხორციელდება არსებული პროგრამების მოდიფიცირება განათლების სამინისტროს მიერ. პროგრამები დღეის მდგომარეობით მინისტრის აქტითაა დამტკიცებული. ზემოთ მითითებული პროგრამები, მოდიფიცირების შემდგომ, დამტკიცდება მთავრობის აქტით. მოსწრებადია. 

5. 2020 წლის 1 მარტამდე მუნიციპალიტეტის ორგანოებმა უზრუნველყონ ბავშვის დაცვისა და მხარდაჭერის მუნიციპალური სამსახურების განსაზღვრა.

შენიშვნა: ახალი სამსახურები ვერ შეიქმნება. სამუშაოა პარლამენტთან, ეკა ქარდავას ჩართულობით.  

6. 2020 წლის 1 ივნისამდე საქართველოს იუსტიციის უმაღლესმა საბჭომ განახორციელოს საქართველოს საერთო სასამართლოებში ბავშვზე მორგებული მართლმსაჯულების მიდგომების დასანერგად საჭირო ყველა ღონისძიება.

შენიშვნა: დროში მოსწრებადია, პროცესი მიმდინარეობს.


